
Situaziun generala: Ina zona da
pressiun auta influenzescha
l’aura en Svizra.
Oz: Nord da las Alps ed Alps:
Giu la Bassa tschajera auta cun
cunfin aut tranter 900 e 1200
meters. Autramain en gene-
ral pulit sulegliv. Tempe-
raturas maximalas
–2 enfin –7°, la notg
–8 enfin –13°, da
tschiel serain enturn
–16°. Sin 2000 meters
da –11 sin –8°.
Prognosa: Gievgia e venderdi:
Oravant tut sulegliv. Giu la Bassa
l’avantmezdi per part tschajera,
venderdi mintgatant furmaziun
da nivels. En las muntognas aug-
ment da la temperatura.

■ L’AURA DAD OZ

Vinavant bell’aura cun augment da la temperatura

A la bursa da cultura da la Pro Raetia pon er gruppas da teater sa parti-
cipar. LQ

L’avertura anticipada da l’urna per la tscherna da capo a Scuol. CARICATURA  G.URSCH

Viafier Retica e vias 
dattan da discurrer

Respundì e tractà diversas interpellaziuns el cussegl grond 
■ (anr/gc) Il cussegl grond ha
anticipà ier la deliberaziun da
trais intervenziuns, stadas
tractandadas per la sesida dad
oz. I sa tracta da talas che han
da far cun la Viafier retica (VR)
e las vias. Tar prest tuttas hai dà
discussiun. Quai ha dà chaschun
da dilucidar tscherts aspects che
han fatg resortir diversas per-
spectivas.

Las tariffas pil Vereina
Deputà Arquint (ps/Engiadina
auta) ha interpellà pervia dad of-
fertas bunmartgadas per trans-
portar autos tras il tunnel dal
Vereina. El vul savair, sche quai
ch’è pussaivel tar ils autos è er dà
per il transport da persunas indi-
genas cun la VR. El ha renfatschà
a la regenza dad avair respundì
sper sias dumondas ora. Quai ha
effectuà ina clera reacziun davart
plirs deputads. Il tunnel dal Ver-
eina è vegnì taxà sco grond suc-

cess. Ils resultats survargian tut
quai ch’ins ha spetgà. En dus
mais èn 50 000 vehichels vegnids
transportads cun la VR tras il
Vereina. Ad onn quentan ins cun
250 000 fin 300 000 autos.

Cun la VR hajan ins bunas re-
laziuns. Ins saja en discurs cun
questa pervia da chattar la dretga
tariffa. Dentant dettia i naginas
reducziuns per indigens pli. Be
tar quests indigens che van pli sa-
vens u be darar poi dar differen-
zas tar ils pretschs. Tals bigliets
èn da retrair da las vischnancas
da la regiun.

Il sviament a Glion
En ina interpellaziun ha deputà
Cabalzar (pcd/Lumnezia) du-
mandà la regenza sch’ella saja
persvadida da la necessitad ed ur-
genza d’ereger la via da sviament
a Glion ed en tge temp ch’ella
veglia realisar quai? Era duain ils
meds finanzials per la projecta-

ziun vegnir integrads el preventiv
da 2001.

L’interpellant è cuntent da la
resposta da la regenza. El punc-
tuescha che davos quest sviament
stettia la citad da Glion, il cumin
da Glion e la Corporaziun da
vischnauncas Surselva. La regenza
sustegn il cuntegn da l’interven-
ziun. Quai demussia ella cun
metter a disposiziun per l’onn
proxim ils necessaris meds da
projectar. Main satisfatg è deputà
Cabalzar che la regenza na fixe-
scha anc betg liantamain il ter-
min per entschaiver cun la reali-
saziun. Quai dependia – tenor la
regenza – da las pussaivladads fi-
nanzialas e da las prioritads che
sajan da metter tras il chantun.

Rumida naira u alva?
Tras ina intervenziun ha deputà
Walther (lib./Engiadina auta) ex-
primì ch’el na saja betg cuntent
che la regenza haja remplazzà la
rumida alva (cun crappella) sa
cumprovada tras la rumida naira
(sal) per las vias en Engiadina u
tar ils access a questa. El less
puspè introducir la rumida alva.

En il center dal concept da ru-
mida stat – tenor cuss. guv. Eng-
ler – adina la segirezza. Latiers
vegnan aspects economics ed eco-
logics. Generalmain – ed en quest
resguard vegn el sustegnì da di-
vers deputads – vegn dà la prefe-
renza da rumir las vias cun sal, pia
nair. En quai resguard restan las
opiniuns dentant divididas. Per-
quai vegn discussiunà en curt cun
ils interessents pertutgads e spe-
zialists a Samedan, tge schliaziun
ch’è localmain mintgamai la
meglra.Traffic è stà trumf ier en il cussegl grond. LQ

■ (anr/gc) En in postulat ha de-
putà Trepp (soc./Cuira) recu-
mandà a la regenza da s’en-
gaschar per ch’il secretariat da la
Cunvenziun da las Alps vegnia
instituì en noss chantun. Quai
rinforzia las relaziuns cun noss
stadis vischins. La situaziun
centrala dal Grischun saja favu-
raivla per la sedia da questa se-

dia. El na chapeschia betg che la
regenza saja encunter.

En la discussiun vegn punc-
tuà che questa cunvenziun saja
vegnida suttascritta memia
spert. Ussa saja be anc da redu-
cir il donn, suenter avair chattà
in «modus vivendi» cun questa
cunvegnientscha. La regenza
saja encunter da candidar, siond

ch’ils chantuns Vallais e Tessin
hajan gia suttamess bunas can-
didaturas. En vista a quai fatg
na veglian ins betg engrevgiar
las bunas relaziuns entaifer la
Conferenza dals chantuns da
muntogna. Era na saja il niz da
quest secretariat betg grond per
noss chantun. Cun 66:11
vuschs è il postulat vegnì refusà.

Cunvenziun da las Alps: 
Nagin secretariat en il Grischun

